O‘zbekiston Respublikasi
Maktabgacha va maktab ta’limi vazirining
2025-yil ““ 3 -iyuldagi
225-son buyrug‘iga
ILOVA

“Prezident iqtidorli farzandlari” tashabbusini qo‘llab-quvvatlash
bo‘yicha milliy dasturiga ishtirokchilarni saralab olish
va qabul qilish tartibi to‘g‘risida muvaqqat
NIZOM

1-bob. Umumiy goidalar

1. Ushbu Nizom “Prezident iqtidorli farzandlari” tashabbusini qo‘llab-
quvvatlash bo‘yicha milliy dasturiga (keyingi o‘rinlarda — Milliy dastur)
ishtirokchilarini saralab olish va gabul gilish tartibini belgilaydi.

2. Ushbu Nizomda quyidagi asosiy tushunchalar qo‘llaniladi:

imtihon — nomzodning bilimini adolatli va shaffof tarzda baholashga
garatilgan sinov;

kuzatuvchi —imtihon jarayonida nomzodlarning harakatiga umumiy
rahbarlikni amalga oshiruvchi, imtihonni belgilangan tartib bo‘yicha o‘tishini qat’iy
nazorat qilishga mas’ul bo‘lgan shaxs;

maxsus platforma — Ixtisoslashtirilgan ta’lim muassasalari agentligi
(keyingi o‘rinlarda — Agentlik) tizimidagi ariza.piima.uz elektron platforma;

nomzod — Milliy dasturda o°qish istagini bildirgan O‘zbekiston Respublikasi
fugarosi yoki O‘zbekiston Respublikasida doimiy yashayotgan fugaroligi bo‘lmagan
umumiy o‘rta ta’lim tashkilotining (Agentlik tizimidagi maktablar o‘quvchisi
bundan mustasno) joriy o‘quv yilida 9-sinf bitiruvchisi.

3. Milliy dasturga ishtirokchilarni saralab olish va gabul gilish mazkur
nizomga 1-ilovada keltirilgan sxemaga muvofig amalga oshiriladi.

2-bob. Qabul komissiyasi

4. Milliy dasturga hujjatlarni gabul gilish hamda saralashni tashkil etish
magsadida Agentlik hamda uning tizimidagi tashkilotlar vakillaridan iborat
7 nafardan kam bo‘Imagan tog sondagi tarkibda gabul komissiyasi shakllantiriladi.

Qabul komissiyasining tarkibi Agentlik direktori buyrug‘i bilan tasdiglanadi.
5. Qabul komissiyasi:

imtihonlarining baholash mezonlari, o‘tkazish vaqti hamda joylarini

belgilaydi;

har bir hududda (Qoragalpog‘iston Respublikasi, viloyatlar va Toshkent
shahri) gabul jarayonlarini tizimli tashkil etish magsadida ishchi guruhlar tuzadi
va ularning faoliyatini muvofiglashtiradi;

hujjatlari gabul qilingan o‘quvchilarning ro‘yxatini shakllantiradi, ularni
imtihonlari shartlariga mos ravishda guruhlarga tagsimlaydi;

imtihon jarayonida ishtirok etadigan kuzatuvchilar ro‘yxatini shakllantiradi
va ularni jarayonlarga jalb giladi;

imtihonlarni tashkil etadi, natijalarini €’lon qiladi.

6. Qabul komissiyasi tomonidan har bir hudud bo‘yicha alohida ishchi guruh
shakllantiriladi va tasdiglanadi.

7. Ishchi guruh:

nomzodlarning hujjatlari mazkur nizom talablari asosida tagdim etilganini
ko‘rib chiqadi;

nomzodning hujjatlarini gabul gilish, tahrirlashga yuborish yoki gabul gilishni
rad etish to‘g‘risida qaror qabul qiladi;

hujjatlari tahrirlashga yuborilgan yoki gabul qilinishi rad etilgan hollarda
tahrirlashga yuborish yoki rad etilish sabablarini aniq ko‘rsatgan holda,
o‘quvchilarning shaxsiy kabinetiga yoki telefon ragamiga SMS shaklida xabar
yuboradi;

imtihon o‘tkaziladigan joylarni talab darajasida tayyorlaydi;

nomzodlarni, ularning ota-onasi (gonuniy vakili)ni imtihon shartlari bilan
tanishtiradi, imtihon o‘tkaziladigan joyi va vaqti to‘g‘risida shaxsiy kabinetga,
tagdim etgan telefon ragamiga SMS shaklida xabar yuborish orgali ogohlantiradi;

murojaat giluvchilarga maslahat berib boradi;

gabul qilingan hujjatlarning kunlik monitoringini yuritadi va gabul
komissiyasiga kunlik axborot kiritadi;

nomzodlar va ularning ota-onasi (gonuniy vakili) tomonidan berilayotgan
savollarga javob tayyorlash va ularni veb-sayt, ijtimoiy tarmoglar orgali keng
ommaga taqdim etish choralarini ko ‘radi.

3-bob. Hujjatlarni topshirish va gabul gilish

8. Agentlik tomonidan Milliy dasturga nomzodlarning hujjatlarini gabul
gilish muddatlari belgilanadi.

Hujjatlar maxsus platforma orgali onlayn shaklda gabul gilinadi.

9. Nomzodlar faqat ta’lim olayotgan umumiy o‘rta ta’lim tashkilotining
hududi bo‘yicha Milliy dasturga hujjat topshirishi mumkin.



3

10. Milliy dasturga hujjat topshirish avvalida nomzodning ota-onasi (qonuniy
vakili) saralash shartlari va talablari, huqug va majburiyatlari bilan tanishganligi
to‘g‘risidagi onlayn ofertani tasdiglaydi.

11. Hujjatlarni topshirish nomzod yoki ota-onasi (qonuniy vakili) tomonidan
quyidagi hujjatlarni maxsus platformaga yuklash orgali amalga oshiriladi:

imtihon ruxsatnomasini shakllantirish jarayonida foydalanish uchun
nomzodning oxirgi 2 oy davomida tushgan fotosurati;

nomzodning tug‘ilganlik haqida guvohnomasi;

nomzodning ota-onasi (gonuniy vakili) fugarolik pasporti yoki ID Kartasi
ma’lumotlari, bog‘lanish uchun mobil telefon ragamlari;

o‘quvchining fan olimpiadalaridagi yutuqlarini tasdiglovchi hujjatlar
nusxalari (mavjud bo‘lsa).

Ushbu bandning beshinchi xatboshida ko‘rsatilgan hujjatlar o‘quvchi
tomonidan hujjat topshirish vaqgtida tagdim etilmagan hollarda inobatga olinmaydi.

12. Maxsus platformada nomzodning joriy o‘quv yilining 9-sinf bitiruvchisi
ekanligi Yagona interaktiv davlat xizmatlari portali yoki O‘zbekiston Respublikasi
Maktabgacha va maktab ta’limi vazirligining elektron xizmatlar portali orqali
avtomatik ravishda aniglanadi.

Agar tizimda texnik sabablarga ko‘ra, aniqlash imkoni mavjud bo‘lmagan
taqdirda, nomzod tomonidan qo‘shimcha tegishli o‘quv yili natijasiga ko‘ra baholar
tabelining umumiy o‘rta ta’lim tashkiloti rahbari tomonidan tasdiglangan nusxasi
yoki elektron tabeli yuklanishi lozim.

13. Hujjatlarni belgilangan muddatlarda, to‘g‘ri va sifatli topshirish bo‘yicha
mas’uliyat nomzodning ota-onasi (qonuniy vakili) zimmasiga yuklatiladi.

14. Hujjatlarni gabul gilish, imtihon yuzasidan yuborilgan (shaxsiy kabineti
yoki telefon ragamiga SMS) xabarlarni nomzod yoki uning ota-onasi (gonuniy
vakili) tomonidan gabul qilinmasligi (o‘qimasligi, arizada ko‘rsatilgan telefon
ragamining ishchi holatda bo‘lmasligi va boshga) bo‘yicha javobgarlik qgabul
komissiyasi zimmasiga yuklanmaydi.

15. Nomzodlarning hujjatlari ishchi guruh tomonidan (24 soat ichida) ko‘rib
chiqilgandan so‘ng ularga hujjatlar qabul qilinganligi, tahrirlashga yuborilganligi
yoki rad etilganligi to‘g‘risida xabar yuboriladi.

16. Quyidagi hollarda hujjatlar tahrirlashga yuboriladi:
ushbu Nizomning 11-bandida belgilangan hujjatlar to‘liq bo‘lmaganda;

tagdim etilgan hujjatlardagi yoki muhrdagi yozuvlar o‘qib bo‘lmaydigan
darajada nusxalangan bo‘lsa.
17. Hujjatlari  tahrirlashga  yuborilganda, = nomzodga  ko‘rsatilgan

kamchiliklarni bartaraf etish uchun hujjatlar gabul gilish muddati tugagunga gadar
to‘g‘rilashga ruxsat beriladi.

Belgilangan muddat tugagandan so‘ng ma’lumotlarni o‘zgartirishga ruxsat
berilmaydi.

18. Quyidagi hollarda nomzodning hujjatlarini gabul gilish rad etiladi:
belgilangan muddatdan so‘ng murojaat gilgan taqdirda;
topshirilgan hujjatlarning soxta ekanligi aniglanganda.

19. Qabul komissiyasi nomzodning hujjatlari qabul gilinganidan so‘ng, ushbu
nomzodga imtihon boshlanishiga kamida 3 (uch) kun qolganida imtihon
ruxsatnomasini uning shaxsiy kabinetiga yuboradi va bu hagidagi xabarnomani
nomzodning ota-onasi (qonuniy vakili)Jga SMS orqali jo‘natadi. Bunda,
ruxsatnomada nomzodning imtihonda ishtirok etishiga oid shaxsiy ma’lumotlari,
imtithonning o‘tkazish joyi, guruhi va o‘tirish o‘rni ko‘rsatiladi.

4-bob. Nomzodlarni saralashni tashkil etish

20. Nomzodlarni saralash imtihon va qo‘shimcha mezonlardan kelib chiqib,
amalga oshiriladi.

21. Imtihon bir bosgichda matematika va ingliz tili fanlaridan davlat tilida
(Qoragalpog‘iston Respublikasida o‘zbek yoki qoragalpoq tilida) o‘tkaziladi.

22. Agentlik imtihon topshiriglarini xorijiy tashkilot tomonidan ekspertizadan
o‘tkazgan holda ishlab chiqilishini ta’minlaydi.

Bunda imtihonga tegishli topshiriglar kitobi va javoblar varag‘i maxfiyligini
ta’minlashga Agentlik mas’ul hisoblanadi.

23. Nomzodlar imtihon javoblar varag‘ini to‘ldirishda qora qalamdan
foydalanadi.

24. Agentlik imtihonda har bir nomzodni 2 (ikki) dona gora rangli galam,
ichimlik suvi, topshiriglar kitobi, javoblar varaqasi va zarur hollarda qo‘shimcha
varaglar bilan ta’minlaydi.

25. Imtihon jarayonlari to‘liq videokuzatuv vositalari orgali nazorat gilinadi
hamda yozib olinadi.

26. Nomzod imtihonga o‘z shaxsini tasdiglovchi hujjatning asl nusxasi
va imtihon ruxsatnomasi bilan kelishi lozim.

27. Imtihon boshlangandan so‘ng kechikib kelgan nomzod imtihonga
Kiritilmaydi.

28. Har ganday sababga ko‘ra, imtihonda ishtirok etmagan nomzod uchun
qo‘shimcha imtihon o‘tkazilmaydi.

29. Nomzodlar uchun wushbu Nizomga 2-ilovaga muvofig Kkeltirilgan
materiallar, qurilmalar va harakatlar tagiglanadi.

30. Nomzodning imtihon jarayonida tagiglangan material va qurilmalardan
foydalanishi yoki nojo‘ya harakatlarni amalga oshirishi uni jarayondan
chetlatilishiga asos bo‘ladi.

Bunda kuzatuvchi tomonidan tegishli dalolatnoma rasmiylashtiriladi hamda
ushbu nomzodning imtihon natijasi inobatga olinmaydi.

31. Qabul komissiyasi tomonidan imtihon jarayonida ishtirok etish uchun
shakllantirilgan mas’ullar va kuzatuvchilardan tashqari shaxslarni imtihon tashkil
etilgan hududga kirishi gat’iyan taqiglanadi.

32. Imtihon natijalari qayta ko‘rib chigilmaydi. Imtihon natijalari bo‘yicha
imtihon materiallari nomzodlarga berilmaydi.

33. Imtihon natijalari imtihon o‘tkazilgan kundan boshlab 10 (o‘n) ish kuni
mobaynida e’lon qilinadi.

34. Imtihon har bir fandan 40 tadan test topshirig‘ini oz ichiga olgan holda
o‘tkaziladi.

Har bir fan bo‘yicha topshiriglar murakkablik darajasiga garab uch toifaga
bo‘linadi:

8 ta yengil darajadagi topshiriglar — A toifa;

24 ta o‘rtacha darajadagi topshiriglar — B toifa;

8 ta murakkab darajadagi topshiriglar — C toifa.

Bunda barcha topshiriglarni yechish uchun 130 dagiqga vaqt ajratiladi.

35. Imtihon natijalari 80 ballik shkalada baholanadi.

36. Oxirgi ikki o‘quv yilida Vazirlar Mahkamasining 2021-yil 9-sentabrdagi
562-son qarori bilan tasdiglangan xalgaro va asosiy olimpiadalarida g‘olib
va sovrindor bo‘lgan nomzodlarga quyidagi tartibda qo‘shimcha ballar tagdim
etiladi:

nufuzli xalqaro olimpiadalarda qo‘lga kiritilgan medallar (oltin, kumush
va bronza) uchun — 20 ball;

xalgaro va mintaqaviy xalqaro olimpiadalarda qo‘lga kiritilgan medallar
(oltin, kumush va bronza) uchun — 15 ball,

asosiy olimpiadaning uchinchi (hududiy) bosqichida I, II hamda III o‘rinlar
uchun — 10 ball;

asosiy olimpiadaning tuman (shahar) bosgichida I, Il hamda III o‘rinlar uchun
— 5 ball beriladi.

Nomzodda bittadan ortiq yutug mavjud bo‘lganda eng yugori natija bo‘yicha
go‘shimcha ballar taqdim etiladi.

37. Ijtimoiy himoya yagona reyestri yoki Kambag‘al oilalar reyestriga
kiritilgan oila farzandi bo‘lgan nomzodga qo‘shimcha 10 ball beriladi.

Bu imtiyoz bir marta qo‘llaniladi (agar oila bir vaqtning o‘zida ikkita
reyestrda ham bo‘lsa, ballar ikki baravar oshirilmaydi).

38. Imtihon jarayonida nomzodlarning o‘ziga bog‘liq bo‘lgan holda
jarayondan chetlatilishi yoki chiqib ketishi gayta imtihon o‘tkazishga asos
bo‘lmaydi.

5-bob. Nomzodlarni Milliy dasturga gabul gilish

39. Milliy dasturga nomzodlar imtihon natijalariga ko‘ra eng yuqori ball
to‘plaganlar orasidan, belgilangan kvota doirasida ballar ketma-ketligiga qat’iy
rioya gilgan holda gabul gilinadi.

40. Nomzodlar o‘rtasida teng natijalar yuzaga kelganda, matematika fani
topshiriglari bajarilganligi bo‘yicha quyidagi ustuvorlik asosida saralab olinadi:

C toifa topshiriglari bo‘yicha yuqori ko‘rsatkich;
B toifa topshiriglari bo‘yicha yuqori ko‘rsatkich;
A toifa topshiriglari bo‘yicha yuqori ko‘rsatkich.

Yugqoridagi barcha holatlarda nomzodlar ko‘rsatkichlari teng bo‘lganda, ular
tug‘ilgan sanasi bo‘yicha saralanadi, bunda yoshroq nomzodga ustunlik beriladi.

Agarda bu holatda ham tenglik saglanib qolsa, nomzodlarga Qabul
komissiyasi tomonidan qo‘shimcha topshiriglar beriladi.

41. Agentlik direktori buyrug‘i asosida saralab olingan nomzodlar Milliy
dasturga gabul gilinadi.

42. Agar qabul gilingan nomzod Milliy dasturdagi ishtirokini davom
ettirmasa, uning o‘rniga ballar ketma-ketligi bo‘yicha navbatdagi nomzod taklif
etiladi.

Bunda undan oldingi nomzodning ota-onasi (qonuniy vakili) nomzodni Milliy
dastur ishtirokidan voz kechishiga oid yozma tasdiq bergan bo‘lishi kerak.

6-bob. Yakunlovchi goidalar

43. Ushbu Nizomni qo‘llashda yuzaga keladigan nizolar qonunchilik
hujjatlarida belgilangan tartibda hal etiladi.

44. Ushbu Nizomni talablari buzilishida aybdor bo‘lgan shaxslar qonunchilik
hujjatlarida belgilangan tartibda javobgar bo‘ladilar.



